ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ   ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ  ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
------------------------------------------------------------------------------------------------
<<Հայաստանի Հանրապետության բյուջետային համակարգի մասին>> Հայաստանի Հանրապետության  օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2014 թվականի պետական բյուջեի մասին>>  Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի          <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>> N 1414-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն NN 1,2 և 3 հավելվածների:

2. Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը 2014 թվականի երրորդ եռամսյակում (աճողական 9 ամիս, տարի)  հատկացնել 4863.1 հազար դրամ  «Երևանի պետական համալսարան» ՊՈԱԿ-ին տրամադրելու համար` Պրահայի Կարլովի համալսարանի հայոց լեզվի, գրականության, պատմության դասընթացները 2014 թվականի սեպտեմբերից վերաբացելու գործընթացն ապահովելու նպատակով (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքային  ոչ առևտրային կազմակերպություններին>> հոդվածով): 
3. Հայաստանի Հանրապետության կրթության և գիտության նախարարին` սույն որոշման 2-րդ կետով նախատեսված գումարը, Պրահայի Կարլովի համալսարանի հայոց լեզվի, գրականության, պատմության դասընթացները 2014թ սեպտեմբերից վերաբացելու գործընթացը ապահովելու  համար,  <<Երևանի պետական համալսարան>> ՊՈԱԿ-ին տրամադրել նվիրաբերության պայմանագրի հիման վրա:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2014 թվականի պետական բյուջեում վերաբաշխում,  Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը բխում է Հայաստանի Հանրապետության  արտաքին գործերի նախարարության 2014 թվականի ապրիլի 30-ի  Պրահայի Կարլովի համալսարանում հայոց լեզվի, գրականության, պատմության դասընթացները 2014 թվականի սեպտեմբերից վերաբացելու վերաբերյալ համաձայնության մասին թիվ 019/10861-14 գրությունից /կցվում է/: 
Ընթացիկ իրավիճակը և խնդիրները.

 ՀՀ կրթության և գիտության նախարարությունը Սիրիայում ընթացող իրավիճակի պատճարով չի կարող իրականացնի 09.06.01<<35.Հալեպի համալսարանում հայոց լեզվի դասավանդման կազմակերպում>> ծրագիրը և, հաշվի առնելով Չեխիայի Հանրապետության Հայաստանի Հանրապետությունում դեսպանության տեղեկատվությունը Պրահայի Կարլովի համալսարանում հայոց լեզվի, գրականության, պատմության դասընթացները  2014թ սեպտեմբերից վերաբացելու մասին պատրաստականությունը, առաջարկվում է վերոնշված ծրագրով նախատեսված միջոցները ուղղել Կարլովի համալսարանին:
Կարգավորման նպատակը և բնույթը.

Հայաստանի Հանրապետության 2014 թվականի պետական բյուջեով 09.06.01<<35.Հալեպի համալսարանում հայոց լեզվի դասավանդման կազմակերպում>> ծրագրով նախատեսված է 4863.1 հազ. դրամ, որը առաջարկվում է հատկացնել Երևանի պետական համալսարանին գործընթացը ապահովելու  համար: Գումարը ներառում է նաև բանկային ծառայությունների ծախսերը:
Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարության աշխատակիցները: 

   Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում կապահովվի և կխթանի հայագիտական ծրագրերի իրականացման ընդլայնումը արտերկրում:

  Այլ տեղեկություններ.
Հայաստանի Հանրապետության կրթության և գիտության նախարարությունը նպատակահարմար է գտնում Պրահայի Կարլովի համալսարանի հայոց լեզվի, գրականության, պատմության դասընթացները 2014թ սեպտեմբերից վերաբացելու գործընթացը ապահովումը  հանձնարարել  <<Երևանի պետական համալսարան>> ՊՈԱԿ-ին:
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2014 թվականի պետական բյուջեում վերաբաշխում,  Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և  Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման 
 նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ դիտողությունների և առաջարկությունների
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն     2014-05-2

1/4.3-2/7904-14        

ՀՀ արդարադատուտյան նախարարություն     2014-06-26

02/4416-14        


	1. <<Երևանի պետական համալսարան>> ՊՈԱԿ-ին տրամադրվող գումարն առաջարկում ենք նախատեսել բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքային ոչ առևտրային կազմակերպություններին>> 4637 հոդվածով:

Նախագծի վերնագրի, նախագծի 1-ին կետի և նախագծով հաստատված հավելվածների միջև առկա են հակասություններ, մասնավորապես՝ նախագծի վերնագրի և 1-ին կետի համաձայն՝ ՀՀ կառավարության 2013 թվականի դեկտեմբերի 19-ի N 1414-Ն որոշման մեջ նախատեսվում է կատարել փոփոխություններ և լրացումներ, մինչդեռ հավելվածների համաձայն՝ ՀՀ կառավարության որոշման մեջ կատարվում են միայն փոփոխություններ: Այդ առումով նախագծի և հավելվածների վերնագրերն անհրաժեշտ է համապատասխանեցնել:

	Ընդունված է:  

Ընդունված է:  


	Փոփոխությունը կատարվել է:

Հավելվածներ  2-ի և 3-ի  վերնագրերում ավելացվել է <<ու լրացումներ>> բառերը:

























































































































































